
Annwyl Huw,

Memorandwm Cydsyniad Deddfwriaethol Llywodraeth Cymru ar gyfer y Bil Ardrethu
Annomestig

Rwy'n ysgrifennu mewn ymateb i‘ch llythyr dyddiedig 18 Mai i roi gwybodaeth lawn i'r Pwyllgor
Deddfwriaeth, Cyfiawnder a'r Cyfansoddiad er mwyn iddo ystyried y Memorandwm ar y BiIl
Ardrethu Annomestig (y Bil), cyn adrodd i'r Senedd.

Cwestiwn 1: Mewn mannau amrywiol yn y Memorandwm (gan gynnwys paragraffau 4,
6, 7 a 63) rydych yn datgan bod Llywodraeth Cymru wedi ceisio a gofyn am
ddarpariaethau ar gyfer Cymru yn y Bil. A allwch gadarnhau pryd y dechreuodd
trafodaethau cydweithredol gyda Llywodraeth y DU a phryd y ceisiwyd yn ffurfiol am
ddarpariaethau ar gyfer Cymru yn y Bil.

Dechreuodd trafodaethau gyda Llywodraeth y DU mewn perthynas a'r Bil ym mis Mawrth
2022 a cheisiwyd darpariaethau ar gyfer Cymru (ac eithrio'r rhai sy'n ymwneud & Digidoleiddio
Ardrethi Busnes — gweler yr ymateb i gwestiwn 2a) ar 20 Mehefin 2022. Bryd hynny, roedd
trafodaethau'n cael eu cynnal yn gyfrinachol ac nid oedd yn glir a fyddai'r Bil yn cael ei
gwblhau a'i gyflwyno.

Cwestiwn 2: Ym mharagraffau 45 i 47 o'r Memorandwm rydych yn nodi’r pwerau sydd
wedi’u dirprwyo mewn perthynas & chymal 13 a Rhan 4 o'r Atodlen. Rydych yn dweud
“Nid oedd digon o amser cyn i’r Bil gael ei gyflwyno i ddod i gytundeb pendant
ynghyich yr hyn a fyddai’n briodol o ran dirprwyo pwerau i Weinidogion Cymru”.
Rydych yn nodi hefyd bod Llywodraeth Cymru yn parhau i ymgysylltu a Llywodraeth
y DU a’i bod yn “disgwyl trafodaethau pellach am y pwerau penodol hyn wrth i’r Bil
fynd rhagddo”.

a) O ystyriedy sylwebaeth yr ydym wedi tynnu sylw ato yng nghwestiwn 1 - ei bod
yn ymddangos y bu cydweithio ar y Bil —afyddech cystal & rhoi eglurder pellach
ynghyich sut a pham nad oedd "digon o amser cyn i’r Bil gael ei gyflwyno i ddod
i gytundeb pendant ynghylch yr hyn a fyddai’n briodol o ran dirprwyo pwerau i
Weinidogion Cymru”.

Pan ddigwyddodd yr ymgysylltu a ddisgrifiwyd wrth ymateb i Gwestiwn 1, nid oedd
darpariaethau'n ymwneud &'r Rhaglen Digidoleiddio Ardrethi Busnes (DBR) yn rhan o
gynnwys y Bil sy'n cael ei ddatblygu. Datblygwyd y darpariaethau hyn yn ystod mis Chwefror
a mis Mawrth 2023, ychydig cyn i'r Bil gael ei gyflwyno. Ar 14 Chwefror, ysgrifennais at y
Gweinidogion Bil perthnasol i ofyn am fanylion y darpariaethau a oedd yn cael eu datblygu
ac yn gofyn a fyddai modd ystyried eu hestyn i Gymru. Yn dilyn ymateb cadarnhaol ac
ystyriaeth o'r cynigion manwl, ceisiais ddarpariaethau yn ffurfiol ar 17 Mawrth a gofynnais am
drafodaeth bellach mewn perthynas a'r pwerau dirprwyedig perthnasol. Roeddwn yn
cydnabod na fyddai modd, o bosibl, i'r trafodaethau hynny gael eu cwblhau cyn i'r Bil gael ei
gyflwyno, a bu rhagor o ohebiaeth rhyngof a Gweinidogion y Bil.

b) Rydym yn nodi bod y Bil yn debygol o gwblhau ei daith drwy Dy'r Cyffredin erbyn
diwedd mis Mai, ac ar 6] hynny bydd yn cael ei ystyried gan Dy'r Arglwyddi. Os
bydd eich trafodaethau gyda Llywodraeth y DU yn arwain at welliannau yn cael
eu gwneud i'r Bil yn ystod ystyriaeth yr Arglwyddi sy'n rhoi pwerau dirprwyedig
newydd i Weinidogion Cymru, a wnewch chi gadarnhau y byddwch yn gosod y
memorandwm cydsyniad deddfwriaethol atodol gofynnol (sy'n cynnwys
manylion llawn yr holl newidiadau perthnasol awneir i'r Bil) mewn modd amserol
i ganiatau digon o amser i bwyllgorau'r Senedd ymgymryd &'u gwaith craffu.

Gallaf gadarnhau bod ein trafodaethau gyda Llywodraeth y DU ar y mater hwn wedi dod i ben
yn ystod taith y Bil drwy Dy'r Cyffredin. Nid oes angen unrhyw welliannau i'r Bil o ganlyniad i'r
trafodaethau hynny. Bwriad Llywodraeth Cymru yw cefnogi'r darpariaethau yn y Bil a
estynnwyd i Gymru yn eu cyfanrwydd.

Mae'r pwerau a ddirprwywyd i Gomisiynwyr Cyllid a Thollau EF yn gyfyngedig. Nid oes angen
iddynt gael eu harfer i alluogi'r fframwaith deddfwriaethol a nodir yn y Bil i weithredu, a dim
ond pan ystyrir bod angen newid gweinyddol perthnasol i sicrhau bod y rhaglen DBR yn
gweithredu'n effeithiol y byddant yn cael eu defnyddio. Er y byddai unrhyw ddeddfwriaeth
eilaidd a wneir o dan y pwerau dirprwyedig yn newid y gofynion a roddir ar dalwyr ardrethi
annomestig yng Nghymru, byddai hefyd yn effeithio'n uniongyrchol ar y swyddogaethau a
roddir gan y Bil i CThEF.

Mae'r Bil yn ei gwneud yn ofynnol i Gomisiynwyr CThEF ymgynghori & Gweinidogion Cymru
cyn gwneud is-ddeddfwriaeth o dan y pwerau dirprwyedig ac i'r graddau y mae'n gwneud
darpariaeth mewn perthynas & Chymru. Bydd y dull hwn yn galluogi i amcanion y rhaglen
DBR gael eu cyflawni ac i'r manteision bwriadedig gael eu sicrhau yng Nghymru. Dim ond
CThEF sy'n gallu darparu DBR i Gymru, gan fod y rhaglen yn dibynnu ar rannu a chysylltu a
gwybodaeth a gedwir ganddo mewn perthynas a threthi heb eu datganoli, yn ogystal ag
ardrethi annomestig.

Byddaf yn gosod Memorandwm Cydsyniad Deddfwriaethol atodol i egluro safbwynt
Llywodraeth Cymru ar y mater hwn ac i ymdrin ag unrhyw welliannau a wneir i'r Bil, mewn
modd amserol.

Cwestiwn 3: Ym mharagraff 39 o’r Memorandwm rydych yn nodi bod nifer o
ddarpariaethau yng nghymal 15 o’r Bil yn berthnasol i Gymru. Yn benodol, rydych yn
dweud bod is-adran 3(d) yn "newid y weithdrefn ar gyfer gwneud rheoliadau o’r



weithdrefn gadarnhaol ‘gwnaed’ i’r weithdrefn gadarnhaol ddrafft”. Cafodd y pwer hwn
i wneud rheoliadau, a'r weithdrefn graffu gadarnhaol ‘gwnaed’ sydd ynghlwm wrtho, ei
ddirprwyo i Weinidogion Cymru drwy Ddeddf LIywodraeth Leol ac Etholiadau (Cymru)
2021. Ni roddir esboniad manwl o ran pam yr ydych yn defnyddio Bil y DU i newid (drwy
israddio) gweithdrefn graffu ar gyfer pwer dirprwyedig a gymeradwywyd gan y Senedd
ei hun ddwy flynedd yn 61 yn unig. A allech roi esboniad trylwyr ynghylch pam fod y
newidiadau a gyflwynwyd gan gymalau 15(3)(d) a 15(4) yn cael eu gwneud.

Mae'r pwer perthnasol i wneud rheoliadau yn caniatau i Weinidogion Cymru amnewid effaith
y Mynegai Prisiau Defnyddwyr ar osod y lluosydd ardrethi annomestig. Mae'r pwer hwn wedi'i
arfer yn flynyddol yn ystod y blynyddoedd diwethatf, i rewi'r lluosydd, fel rhan o'r pecyn cymorth
a ddarparwyd i drethdalwyr yn ystod y pandemig ac yn sgil y pwysau economaidd dilynol.
Gan fod y penderfyniadau polisi ac ariannu cysylltiedig yn rhan o Gyllideb Ddrafft LIlywodraeth
Cymru, a gyhoeddir ym mis Rhagfyr bob blwyddyn, mae'r cyfyngiadau amseru y mae’r
gweithdrefnau presennol yn eu gosod ar arfer y pwer hwn, gan gynnwys y rhyngweithio ag
ystyriaeth y Senedd o'r adroddiad cyllid llywodraeth leol, wedi bod yn her ymarferol. Mewn
rhai blynyddoedd mae hyn wedi cael effaith negyddol ar yr amser sydd ar gael ar gyfer gwaith
craffur Senedd ar y ddeddfwriaeth, wrth i'r adroddiadau cyllid llywodraeth leol gael eu
hystyried yn gymharol fuan ar 6l cyhoeddi'r Gyllideb Ddrafft.

Mae Cymal 15(3)(d) yn dileu'r dyddiad terfynol presennol (cyn 1 Mawrth neu cyn i'r Senedd
gymeradwyo’r adroddiad cyllid llywodraeth leol, pa un bynnag yw’r cynharaf) ar gyfer
cymeradwyo'r rheoliadau gan y Senedd ac yn sicrhau bod drafft o'r rheoliadau yn destun
craffu gan y Senedd cyn iddynt gael eu gwneud. Felly, nid wyf yn ystyried bod newid y
weithdrefn o’r weithdrefn gadarnhaol ‘gwnaed’ i'r weithdrefn gadarnhaol ddrafft yn israddio’r
gwaith craffu. Os rhywbeth, yn ogystal & chael gwared ar gyfyngiadau amseru diangen, bydd
yn helpu i sicrhau bod gan y Senedd amser priodol i graffu ar y rheoliadau.

Mae cymal 15(4) yn dileu'r cyfyngiad presennol ar pryd y gellir cyfrifo a chadarnhau'r lluosydd
ar gyfer awdurdodau bilio. Bydd hyn yn sicrhau y gellir rhoi eglurder i awdurdodau bilio a
thalwyr ardrethi yng Nghymru cyn gynted & phosibl ac na fyddant o dan anfantais o'u cymharu
a'r rhai yn Lloegr oherwydd cyfyngiadau gweithdrefnol nad ydynt yn cryfhau’r craffu (ac a allai
gyfyngu arno mewn rhai amgylchiadau).

Gyda'i gilydd, bydd y newidiadau hyn yn sicrhau bod gan y Senedd gyfle cyson i graffu cyn
gwneud rheoliadau, ac yn lleihau'r risg o0 oedi cyn anfon biliau ardrethi annomestig. Bydd hyn
o fudd i awdurdodau lleol ac i dalwyr ardrethi yng Nghymru.

Byddaf yn anfon copi o’r llythyr hwn at y Cwnsler Cyffredinol a Gweinidog y Cyfansoddiad, ac
at y Pwyllgor Llywodraeth Leol a Thai, Pwyllgor yr Economi, Masnach a Materion Gwledig,
a’r Pwyllgor Cyllid.

Yn gywir,

/@@S@M CVAS.

Rebecca Evans AS/MS
Y Gweinidog Cyllid a Llywodraeth Leol



